
				এই পাতাটির মুদ্রণ সংশোধন করা প্রয়োজন। 
8 ডেপুটীর জীবন।

হিন্দুর ভিতর ব্রাহ্মণ, কায়স্থ, শূদ্র, কুস্তকার, বৈশ্বাসাহা, লগ্নাচাৰ্য্য, মালাকার, নরসুন্দর, রজক, মালি, নমঃশূদ্র, সূত্রধর, কৈবৰ্ত্ত প্রভৃতি নানাজাতির বাস ছিল। পশ্চিম ও উত্তর অংশেই অধিকাংশ মুসলমান গৃহস্থদের বাসস্থান। একবারে পশ্চিমপ্রান্তে কতক ঘর পাল বা কুম্ভকার একটা বৃহৎ দীঘিকার পারে বাস করিত। তাহার উত্তর পূর্বে কতক মুসলমান বসতির পর একটা প্রকাণ্ড হাট, প্রতি সোমবারে সেই হাট বসিত এবং এখনও বসে। আজকাল হাটের উপরই মনোহারী ও প্রয়োজনীয় ২৩ খান স্থায়ী দোকান হইয়াছে । হাটের নিকট, উত্তর পূর্ব দিকে কয়েক ঘর সমৃদ্ধিশালী সাহ জাতীয় ব্যবসায়ীর বাস । হাটের দক্ষিণেই থানা । এই থান প্রায় দশ বৎসর হইল স্থাপিত হইয়াছে। যেস্থানে থানা হইয়াছে তাহার অধিকাংশ ভূমি আমাদের ছিল। পূর্বে ধান ইদানীং পাট শস্য হইত। অপ্রচুর মূল্য প্রদানে সরকার তাহ acquire করিয়া লইয়াছিলেন । আমি তখন সরকারী কৰ্ম্মচারী ।
ছিলাম বলিয়া প্রতিবাদ করা কিংবা অধিক পরিমাণে ক্ষতিপূরণ দাবি করা সঙ্গত মনে করি নাই ।
গ্রামের পূর্ব অংশে ভদ্রলোকদিগের বাস। এইস্থানে “মরগাঙ্গ” প্রথমে পূৰ্ব্ববাহিনী, পরে দক্ষিণ ও তৎপরে পুনরায় পূর্ববাহিনী হইয় প্রবাহিত ছিল। ইহার উভয় তীরেই ভদ্রগণ র্তাহাদের বাসগৃহ প্রথম নিৰ্ম্মাণ করিয়াছিলেন এবং র্তাহাদের বংশধরগণও প্রায় পৈত্রিক “ভিটাতেই” বাস

	        এই পাতাটি অন্য কোনো ভাষায় উপলব্ধ নয়।

